
				এই পাতাটির মুদ্রণ সংশোধন করা প্রয়োজন। 
( ) মোছলেম জগতের ইতিহাস । • ఫిసి
পরলোক গমন করেন। তৎপরে তাহার পুত্র আববাছ হেলমী খেদিব নিযুক্ত হন। খেদিব বৃটিশ গবর্ণমেণ্টের প্রতিনিধির অনুমোদন ব্যতীত শাসন প্রণালীতে কোন প্রকার পরিবর্তন সাধন করিতে পারিতেন না । 霍
ইউরোপীয় মহাযুদ্ধে তুরস্ক জাৰ্ম্মেনির পক্ষাবলম্বন করিলে ১৯১৪ খৃষ্টাকে মেছের বৃটিশ গবর্ণমেণ্ট কর্তৃক স্বীয় রক্ষণাধীন রাজ্য বলিয়া ঘোষিত হয়। এই ঘোষণার অব্যবহিত পরেই খেদিব আববাছ হিল মী পদচ্যুত হন এবং হোছেন কামেলকে ছোলতান নামে অভিহিত করিয়া সিংহাসনে অভিষিক্ত করা হয়। তৎপরে জগলুল পাশার নেতৃত্বে ইংরেজদিগের বিরুদ্ধে মেছেরে স্বাধীনতার জন্ত ঘোর আন্দোলন আরম্ভ হয়। সেই আন্দোলনের ফলে ১৯২২ খৃষ্টাব্দের মার্চ মাসে মেছেরে বৃটিশ প্রভুত্ব সঙ্কুচিত এবং মেছের স্বাধীন রাজ্য বলিয়া বিঘোষিত হয়।
সম্প্রতি মেছেরে এক সংস্কৃত শাসনতন্ত্র প্রতিষ্ঠিত হইয়াছে। ইহাতে মেছের স্বাধীন ও স্বতন্ত্র বলিয়া ঘোষিত হইয়াছে, খেদিব মহম্মদ আলীর বংশধরগণ পুরুষানুক্রমে সিংহাসনের অধিকারী থাকিবেন, কিন্তু এই বংশের কেহ মন্ত্রী হইতে পারিবেন না । মেছেরের রাজধৰ্ম্ম হইল-ইছলাম এবং রাজভাষা আরবী । রাজ্যের সর্বত্র বালক ও বালিকা উভয়ের জন্য শিক্ষা অবৈতনিক এবং বাধ্যতামূলক করা হইয়াছে। সিনেট ও লেজিসলেটিভ এসেম্বলীর পরামর্শানু্যায়ী মন্ত্রীগণের সহযোগে রাজ্য শাসন পরিচালন করিবেন এবং তাঁহারই আদেশানু্যায়ী যুদ্ধবিগ্ৰহ ও সন্ধি সংঘটিত, হইবে, তবে তাহার কার্য্য পালামেণ্ট সভার সন্মতিসাপেক্ষ থাকিবে . মেছেরবাসী ব্যতীত কেহ মন্ত্রিপদে বরিত হইতে পারিবে না। রাজা পালামেন্টে দুই পঞ্চমাংশ সভ্য নিয়ােগ করবেন এবং অবশিষ্ট সৰ্ব্বসাধারণের ভোট দ্বারা নিৰ্ব্বাচিত হইবে। মেছেরের প্রচলিত কোন ধৰ্ম্ম

